
Pou Piblikasyon Imedya: 20/12/2022 GOUVENE KATHY HOCHUL

GOUVENE HOCHUL ANONSE PLIS PASE 102 MILYON DOLA YO AKODYE
ATRAVE PREMYE FAZ INISYATIV RESTORE KOMINOTE NEW YORK YO

64 pwoje yo te resevwa 81.7 milyon dola pou redinamize anba lavil yo ak jenere
opotinite ekonomik

Twa kominote — Albany, Endicott ak Utica — te resevwa 19.7 milyon pou pwoje
espesyal ki pral transfome pwopriyete delabre ki tré vizib pou ankouraje kwasans
kominote ak ekonomik

Gouvéneé Kathy Hochul te anonse jodi a plis pase 102 milyon dola yo akdde pou 64
pwoje atrave Inisyativ Restore Kominote New York (Restore New York Communities
Initiative) yo. Restore New York sipote efo revitalizasyon minisipal yo atrave eta a, sa k
ap ede elimine delabreman, re-anime sant vil yo, ak jenere opotinite ekonomik nan
kominote yo nan tout eta a. Pwogram nan, ki administre pa Empire State Development,
fet pou ede gouvénman lokal yo revitalize kominote pa yo epi ankouraje envestisman
komésyal yo, amelyore stock lojman lokal la, remete pwopriyete yo sou lis fiskal yo epi
ogmante baz fiskal lokal la.

"Sibvansyon Restore New York sa yo pral ede reimajine sant vil yo atravé eta nou an
epi transfome bilding ki vid, ki delabre, epi ki pa itilize ase yo an yon ankraj kominoté
dinamik”, Gouvéne Hochul te deklare. "Gras a 102 milyon dola nan envestisman eta
a, n ap soufle yon nouvo lavi nan kominote yo soti nan Hudson rive nan North
Hempstead, sa k ap relanse nouvo aktivite ekonomik, epi n ap asire Eta New York
kontinye rete yon kote pou moun vin viv, travay, epi leve fanmi yo."

Yo te akode plis pase 19 milyon dola pou twa minisipalite nan faz sa a pou pwoje
espesyal yo. Vil Albany pral resevwa 9.75 milyon dola pou pwoje Central Warehouse la,
Vilaj Endicott nan Konte Broome pral resevwa 6 milyon dola pou renove ansyen bilding
IBM lan, epi Vil Utica nan Konte Oneida pral resevwa 4 milyon dola pou reyabilite
Bilding Mayro a. Yo akdode pwojé espesyal pou minisipalite yo kote yon pwopriyete tré
vizib epi ki delabre ki lakoz gwo domaj ekonomik epi ki gen yon efé depresif sou
potansyel devlopman ekonomik jeneral kominote a.

Prezidan, Direkté Egzekitif Jeneral ak Komisé Empire State Development lan,
Hope Knight, te deklare, "Restore NY dinamize sant iben nou yo epi li se yon zouti



enpotan anpil nan bwat zouti devlopman ekonomik lan pou rekonstwi kominote ki pi
bezwen li yo. Finansman sa a pral ede gouvénman lokal yo jwenn solisyon pou bilding
ki delabre yo pou yo ka avanse nan direksyon pou yon avni ki pi dinamik."

Pwojé ki priyorize nan chak rejyon yo detaye anba la epi gen yon lis konple pwoje ki ap
resevwa finansman yo ki disponib isit la.

Yo te bay Rejyon Kapital la 19.75 milyon dola pou sipote uit pwoje. Gran pwen yo

enkli:

Vil Albany - (Deziyasyon Pwojé Espesyal) 9.75 milyon dola pou Central
Warehouse (Depo Santral) la: Central Warehouse la se yon depo ki mezire
495,000 pye kare ki gravman delabre, ki tré vizib nan Anba Lavil Albany. Pwojé
sa a pral transfome bilding lan an yon espas pou itilizasyon miks ak disponiblite
komesyal nan nivo ki pi ba yo ak plis pase 100 apatman rezidansyél yo.

Vil Schenectady - 2.3 milyon dola pou Pwojé Renovasyon Wedgeway
Kresge la: Pwoje a enplike nan renovasyon de bilding istorik, ki vid depi lontan
epi ki abandone ki sitiye nan yon entéseksyon enpotan, ak konstriksyon yon
ogmantasyon senk etaj, ki mezire 10,000 pye kare, pou kreye espas pou
itilizasyon miks ki gen ladan espas pou vann an detay nan premye etaj la ak jiska
80 nouvo apatman.

Vil Hudson - 1.3 milyon dola pou Pwoje Redevilopman Bilding Crescent la:
Pwojé a gen ladan redevlopman yon bilding vid ki mezire 18,000 pye kare nan
yon espas pou itilizasyon miks. Bilding lan pral genyen 6,500 pye kare espas
komesyal pou yon konpayi pwodiksyon fim ki pral kreye jiska 30 nouvo djob,
2,500 pye kare espas galri atistik ki pwolonje sou de etaj, twa nouvo apatman, ak
3,000 pye kare nouvo espas evenman sou twati ki pral ki bay fas li sou vil la ak
akomode jiska 250 moun.

Santral New York te resevwa 11 milyon dola pou sipote uit pwojé. Gran pwen yo

enkli:

Vilaj Cazenovia - 2 milyon dola pou redeviopman 99/103 Albany Street:
Redevliopman 99 ak 103 Albany Street pral renove de pwopriyete ki te vid epi ki
te neglije pandan de deseni nan yon bilding ki gen 30 apatman ak twa etaj pou
yo vann an detay. Sa a pral femen espas vid la nan distri prensipal la, yon
twonson komésyal mache nan nwayo a nan vilaj la ki te kreye pa ansyen
estasyon gaz la ak magazen pyés otomobil yo.

Vil Syracuse - 1.5 milyon dola pou pwojé Washington Square la: Vil la pral
ogmante plis pase 100 milyon dola pou redeviope kat pwopriyete ki nan zon no
vil la. Pwojé a pral kreye plis pase 224 nouvo inite lojman ak ki alafwa nan to
mache a ak nan opsyon lokasyon abodab nan katye sa a ki gen gwo detres la.
Konte Onondaga - 1 milyon dola pou pwojé Castle la: Pwoje Castle la pral re-
devlopman yon legliz an woch ki vid nan katye Southside Vil Syracuse an yon sit

konferans ak evénman ak yon kwizin komésyal konple, k ap kreye 13 travay
aplentan ak 29 travay a tan pasyeél. Anvan li te achte pa Simply Ingram LLC, yon
konpayi MWBE, pwopriyete a te posede pa Greater Syracuse Land Bank apre li
te vid pou plis pase 20 ane.

Finger Lakes te resevwa plis pase 10 milyon dola pou sipote senk pwoje. Gran
pwen yo enkli:

Vil Rochester - 5 milyon dola pou Inisyativ Pati Les Anba Lavil Rochester
Riverway (Rochester Riverway Downtown East Initiative) la: Li enklik
reyabilitasyon jiska senk estrikti prive ki vid ki sitiye sou bo lés anba lavil la.
Renovasyon bilding yo ak retou yo nan okipasyon konplé yo pral kontribye nan
revitalizasyon kontinyél nan zon anba lavil la.

Konte Wayne - 2 milyon dola pou Sant Sante ak Byennét Newark la:
Finansman pwoje sa a ta pral fé gwo envestisman nan kominote Vilaj Newark la
pou reyalize plan redevlopman li an nan prim Inisyativ Revitalizasyon Anba Lavil
(Downtown Revitalization Initiative, DRI) li a. Demolisyon yon bilding ki abandone
kounye a prezante opotinite pou rezoud delabreman epi kreye yon nouvo avantaj
kominote atrave konstriksyon Sant lan.

Long Island te resevwa 1.265 milyon dola pou sipote yon pwoje.

Vil North Hempstead - 1.265 milyon dola pou Faz Ill nan kad lojman mendev
New Cassel la: Vil la pral sibi reyabilitasyon ak restorasyon twa pwopriyete
abandone nan New Cassel, yon zon ki gen revni ki prensipalman soti nan pi feb
rive nan modere. Yon fwa li fini, kay yo pral disponib pou moun k ap achte kay
pou premye fwa ki nan 80 pousan pase Revni Mwayén Zon (Area Median
Income, AMI) lan oswa pi ba.

Rejyon Mid-Hudson lan te resevwa 9.24 milyon dola pou sipote uit pwoje. Gran
pwen yo enkli:

Vil Peekskill - 2 milyon dola pou Cosmo's Fresh Market nan 630
Washington Street: Pwoje sa a, ki te deja apwouve pa Peekskill Planning
Board, pral transfome ak elaji 630 Washington Street abandone a an nouvo
12,000 pye kare pou Cosmos' Fresh Market. Aktivite komesyal li pral lakoz yo
pral vivifye kondisyon bilding vid yo nan zon nan, bay sévis esansyél nan katye a
epi kreye jiska 30 nouvo djob.

Vil Kingston - 1.5 milyon dola pou Sant Fotografi nan Woodstock: Sant pou
Fotografi (Center for Photography) nan Woodstock la pral reyitilize ak reyabilite
yon ansyen faktori siga ki mezire 40,000 pye kare yon fason adpatif pou pemet
oganizasyon an deplase soti nan yon espas ki pi piti pou li elaji pwogram atizay



ak kiltirel k ap grandi li yo nan Mid-Town Kingston, yon zon atistik kreyatif k ap
pwospere.

Vil Newburgh - 1.45 milyon dola pou pwopriyete Lander Street yo: Sa a se
yon pwojé reyabilitasyon pou twa bilding ki te vid pandan preske yon deseni.
Pwopriyete yo pral kreye 12 inite lojman abodab ki nesese anpil.

Mohawk Valley te resevwa 14 milyon dola pou sipote séet pwojé. Gran pwen yo

enkli:

Vil Utica - 4 milyon dola (Deziyasyon Pwojé Espesyal) pou Building Mayro
a: Sa a se yon pwopriyete ki tre vizib nan Anba Lavil Utica. Bilding lan pral
transfome an yon pwopriyete pou itilizasyon miks ak espas ki vann an detay,
espas biwo ak 47 nouvo apatman nan to mache a, epi pwojé a pral ede
transfome anba lavil la yon fwa li fini akoz gwose li ak kote li plase a.

Vil Amstedam - 2 milyon dola pou demolisyon 5 Corners yo: Pwojé sa a
chita sou youn nan wout ki gen plis trafik nan vil la epi li se yon orib ki vizib anpil.
Demolisyon an ak devlopman sit la pral prepare sit la pou komésyalize
redevlopman, ak yon konsantrasyon sou lojman abodab & itilizasyon komeésyal
yo. Pwoje sa a se yon gwo priyorite pou alafwa Vil la ak pou Konte a.

Vilaj llion - 2 milyon dola pou reyabilitasyon ansyen Konpléeks Sperry
UNIVAC la: Pwojé sa a pral pran yon pwopriyete ki vid epi li pral fé | tounen yon
espas pou itilizasyon miks ki gen 81 rezidans nan to mache a ki gen anpil
demann nan vilaj la. Pwoje a gen yon pwomoté ki angaje ak yon dosye pwouve
pou fe sikse nan Mohawk Valley.

North County a te resevwa 10 milyon dola pou sipote néf pwojé yo. Gran pwen yo

enkli:

Vilaj Tupper Lake - 1.35 milyon dola pou Redeviopman Oval Lofts la:
Redevlopman Oval Lofts la pral devlope ansyen bilding syeri yo ak depotwa a an
71 inite nan to mache a ak 2,500 pye kare espas komésyal nan anba lavil Tupper
Lake la.

Vil Watertown - $1.35 milyon dola pou redeviopman Plas Piblik 75-79 (75-79
Public Square): Gen ladann demolisyon yon bilding ki delabre ak konstriksyon
yon nouvo bilding ki gen kat etaj pou itilizasyon miks ak 19,000 pye kare espas
komesyal, yon restoran, ak yon apatman nan to mache a nan anba lavil
Watertown la.

Vilaj Potsdam - 1.3 milyon dola pou redevlopman Six Depot Street: Pwoje sa
a gen ladan reyabilitasyon yon espas vid ki kondane an espas komesyal, espas
evenman, ak kat apatman nan anba lavil Potsdam.

Southern Tier te resevwa plis pase 15.7 milyon dola pou sipote uit pwojé. Gran
pwen yo enkli:



Vilaj Endicott - (Deziyasyon Pwoje Espesyal) 6 milyon dola pou pwojé
demolisyon IBM North Street: Li enplike demolisyon 550,000 pye kare espas
endistriyel/komésyal ki vid ki pa kapab akomode bezwen manifakti moden yo
anko. Pwoje a pral kreye yon sit 4 ekta ki pare pou nouvo devlopman yo prevwa
nan pak endistriyél la.

Vil Binghamton - 2.95 milyon dola pou 187 Clinton Street: Sa enplike
devlopman yon sit ki vid nan First Ward Vil la an yon bilding ki gen plizye etaj ki
gen 102 inite lokasyon abodab, ki plen ak ekipman pou lokaté ak lokate
komesyal gratis yo.

Vil Roxbury - 1.8 milyon dola pou Inn nan Kirkside: Pwojé sa a pral re-itilize
Kirkside Estate istorik la an yon otel/restoran ak yon pwogram edikatif entegre ki
bay aprantisaj eksperyansyel pou aspiran pwofesyonél nan endistri oteleri ak
touris la.

Rejyon Lwes New York te resevwa 10.5 milyon dola pou sipote 10 pwojé. Gran
pwen yo enkli:

Vilaj Westfield - 1.5 milyon dola pou Bilding Welch la: Pwoje sa a pral bay
reyabilitasyon istorik ak re-itilizasyon adaptif nan Bilding Welch la ki gen twa etaj
ki fet an beton ak an brik la. Konstwi an 1909 pa Welch's Grape Juice Company
pou katye jeneral biwo pa yo, bilding lan enpotan istorikman epi li enpotan nan
rejyon an. Pwoje sa a pral pwovoke envestisman komesyal ak amelyore estok
lojman lokal yo atravé kreyasyon 46 nouvo inite lojman, ki manke anpil nan zon
mache sa a.

Vil North Tonawanda - 1.5 milyon dola pou redeviopman Lekol Lowry a:
Pwoje sa a gen ladan reyabilitasyon ansyen Lowry Middle School, ki sitite nan
621 Payne Avenue. Bilding lan te vid epi abandone depi 2006 epi li te vin tounen
yon delabreman nan korido biznis Payne Avenue an. Rochester's Cornerstone
Group LTD kounye a gen yon ako acha ak pwopriyete pwopriyete a pou
redevlope sit sa a an 87 apatman pou granmoun aje ki abodab.

Vil Olean - 1.25 milyon dola pou redevlopman Sant Vil Olean: Renovasyon
sit la pral gen ladan re-fasad ak, mizajou eksterye bilding lan, demolisyon ak
renovasyon plafon ak likan nan zon komen yo, ranplasman twati ak demolisyon
ansyen espas pou lokaté alenteryé a ak ansyen espas Bon-Ton lan ki pral pémeét
konstriksyon inite lojman abodab ki gen espas ki vann an detay ki bay fas sou lari
nan etaj anwo a. Pwojé a pral avanse efo pou revitalizasyon kominote a
davantaj.

Gouvéné Hochul dényeman te anonse kounye a yo aksepte aplikasyon pou dezyem faz
Restore New York la jiska 27 janvye 2023. Dat limit Ieét entansyon yo se te 30 novanm
2022. Vil yo, komin yo ak vilaj yo tout te kalifye pou aplike pou sipo pou pwojé yo ki
enkli demolisyon, dekonstwiksyon, reyamenajman, oswa rekonstwiksyon pwopriyete ki
an sipli, ki vid, ki abandone epi ki kondane yo

Enfomasyon sou Empire State Development

Empire State Development se ajans devlopman ekonomik prensipal New York. Misyon
ESD se pou pwomouvwa yon ekonomi ki djanm ak pwospe, ankouraje kreyasyon nouvo
travay ak opotinite ekonomik, ogmante reset pou Eta a ak minisipalite li yo, epi fé
ekonomi lokal yo vin estab ak divesifye. Gras a itilizasyon pre, sibvansyon, kredi taks ak
lot fom asistans finansye yo, ESD ap fe efdo pou amelyore envestisman biznis prive ak
kwasans pou sipote kreyasyon travay epi sipote kominote pwospé yo toupatou nan Eta
New York. ESD se egalman ajans administratif prensipal k ap kontwole Konsey
Deviopman Ekonomik Rejyonal (Regional Economic Development Councils, REDCS)
Eta New York la ak komésyalizasyon "I LOVE NY", mak touristik anblematik Eta a. Pou
jwenn plis enfomasyon sou Konséy Rejyonal yo ak Empire State Development, vizite
www.regionalcouncils.ny.gov ak http://www.esd.ny.gov.

